
МИНИСТЕРСТВО ЗА ЗЕМЈОДЕЛСТВО, ШУМАРСТВО  
И ВОДОСТОПАНСТВО 

 
Врз основа на член 63 став 3 од Законот за рибарство и аквакултура („Службен  весник 

на Република Македонија“ бр. 7/08 и 67/10), министерот за земјоделство, шумарство и 
водостопанство донесe  

 
ПРАВИЛНИК ЗА ФОРМАТА И СОДРЖИНАТА НА ДОЗВОЛАТА ЗА 

АКВАКУЛТУРА И ФОРМАТА НА БАРАЊЕТО ЗА ДОЗВОЛА ЗА АКВАКУЛТУРА 
 

Член 1 
Со овој правилник се пропишува формата и содржината на дозволата и барањето за 

дозвола за аквакултура. 
 

Член 2 
Дозволата за аквакултура се издава на пластифицирана хартија во А4 формат во светло 

сина боја. 
На горниот дел на дозволата за аквакултура е аплициран грбот на Република 

Македонија и под него стои натпис „Република Македонија, Министерство за 
земјоделство, шумарство и водостопанство” и “Дозвола за аквакултура”.  

Во дозволата за аквакултура се внесуваат следните податоци: 
- име и презиме на физичкото, односно назив на правното лице; 
- адреса на физичкото, односно седиште на правното лице; 
- ЕМБГ на физичкото, односно ЕМБС на правното лице; 
- име на вода и локација; 
- површина на рибникот во ha/волумен на кафезот во m3; 
- видови на риби кои се одгледуваат; 
- архивски број и дата на потпишување на дозволата за користење на вода; 
- архивски број и дата на потпишување на одобрението за употреба на градба; 
- архивски број и дата на потпишување на решението за одобрување на елаборат за 

заштита на животната средина; 
- архивски број и дата на потпишување на извод од регистар на објекти и оператори со 

храна; 
- архивски број и дата на потпишување на дозволата за аквакултура; 
- потпис на Министерот за земјоделство, шумарство и водостопанство и 
- сериски број. 
Формата и содржината на дозволата за аквакултура е дадена во Прилог 1 кој е составен 

дел на овој правилник. 
 

Член 3 
Барањето за дозвола за аквакултура се поднесува на хартија во А4 формат во бела боја.  
Во барањето за аквакултура се внесуваат следните податоци:  
- име и презиме на физичкото, односно назив на правното лице; 
- адреса на физичкото, односно седиште на правното лице; 
- ЕМБГ на физичкото, односно ЕМБС на правното лице; 
- име на вода и локација; 
- површина на рибникот во ha/волумен на кафезот во m3; 
- видови на риби кои се одгледуваат; 

- архивски број и дата на потпишување на дозволата за користење на вода; 
- архивски број и дата на потпишување на одобрението за употреба на градба; 
- архивски број и дата на потпишување на решението за одобрување на елаборат за 

заштита на животната средина; 
- архивски број и дата на потпишување на извод од регистар на објекти и оператори со 

храна; 
Формата и содржината на барањето за дозвола за аквакултура е дадена во Прилог 2 кој 

е составен дел на овој правилник. 
 

Член 4 
Со денот на влегување во сила на овој правилник престанува да важи Правилникот за 

формата, содржината и начинот на водење регистар на одгледувачи на риби („Службен 
весник на Република Македонија“ бр. 53/08). 

 
Член 5 

Овој правилник влегува во сила наредниот ден од денот на објавувањето во „Службен 
весник на Република Македонија”. 

 
    Бр. 08–7255/1                         Министер за земјоделство, 
7 јули 2010 година                 шумарство и водостопанство, 

    Скопје                              Љупчо Димовски, с.р. 

